
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
\?、● ভারতবর্ষ ।
( ভরতসেম ), তবদত্ত, মথুরানাথ, মল্লিনাথ, মহাদেব বিদ্যাবাগীশ, রামচঞ্জ শেখ, বংশীবদন শৰ্ম্ম, বিদ্যাধর, বিদ্যারণ্য যোগী, বিশ্বেশ্বরাচার্য্য, ঐদত্ত, শ্রীনাথ ও সদানন্দ । এই সকল টীকাকারের মধ্যে অনেকেই স্বপ্রসিদ্ধ । ইহঁার এক একজন অনেকালেক গ্রন্থের টীকা প্রণয়ন করিয়া যশস্বী হইয়াছেন । কেহ কেহ গ্রন্থ-প্রণেতা বলিয়াও প্রসিদ্ধ। রাজশেখরের মতে নৈষধ-প্রণেতা শ্রীহর্ষের জন্মস্থান ৮বারাণসী-ধামে । কিন্তু সাধারণতঃ ঐহর্ষ বঙ্গদেশের বলিয়াই পরিচিত আছেন। বুলার প্রমুখ পাশ্চাত্য-পণ্ডিতগণের মতে ‘নৈষধ’-কাব্য-রচয়িত শ্রীহর্ষের বিদ্যমান-কাল স্বাদশ শতাব্দীতে নির্দিষ্ট হয়। মহাভারতোক্ত নলদময়ুত্তীর উপাখ্যান অবলম্বন করিয়াই নৈষধ’ এই কাব্য বিরচিত । রাজা নল নিষাদদিগের অধিপতি ছিলেন । তদনুসারেই কাব্যের নাম—‘নৈষধ’ হইয়াছে । এই নৈষধ-মহাকাব্য স্বাবিংশ সর্গে বিভক্ত । গ্রন্থের প্রারস্তে নলের চরিত্র বর্ণনায় কবি বিবিধ অলঙ্কারের অবতারণা করিয়াছেন । র্তাহার প্রথম শ্লোক,—
“নিপীয় যস্য ক্ষিতিরক্ষিণঃ কথাস্তাদ্রিয়ন্তে ন বুধাঃ সুধামপি । নলঃ সিতচ্ছত্রিতকীৰ্ত্তিমণ্ডলঃ স রাশিরণসীন্মহসাং মহোজ্জ্বলঃ ॥” টীকাকারগণ নলের পরিচয় রূপ এই শ্লোক লইয়া কত ভাবেরই বিকাশ করিয়াছেন ; সূৰ্য্যসম প্রভাবসম্পন্ন নল রাজার চরিত্র সুধার অপেক্ষ তৃপ্তিপ্রদ। পণ্ডিতগণ সুধা পরিত্যাগ করিয়৷ এই নল রাজার চরিত্র আলোচনায় প্রবৃত্ত হন। সে চরিত্র এতই মনোহর । এই শ্লোকের এক একটী শব্দ লইয়া নানারূপ ব্যাখ্যা করা হইয়া থাকে । “ক্ষিতিরক্ষিণঃ’ শব্দে প্রজাপালন ভাব সুচনা করে, আবার ঐ শব্দে কলিনাশক ভাব উপলব্ধি হয় ; অপিচ, ‘ক্ষিতিরক্ষিণঃ’ শব্দে পাশ-ক্রীড়ায় পারদর্শিতার ভাব মনে আসে। কবি ঐ “ক্ষিতিরক্ষিণঃ” শব্দ ব্যবহার করিয়া নলের নানাবিধ ক্ষমতার আভাস দিয়াছেন । এইরূপ, মহোজ্জ্বল', ‘সিতচ্ছত্রিত' প্রভূতি শব্দেও বিবিধ অর্থ সূচিত হয় । কবির শব্দ-ব্যবহারে কৃতিত্বের নিদর্শন স্বরূপ এই সকল শ্লোক উক্ত হইয়া থাকে। দণ্ডী-প্রণীত “কাব্যাদর্শ’-নামক অলঙ্কার-গ্রন্থে মহাকাব্যের যে সকল লক্ষণ প্রদত্ত হইয়াছে, নৈষধে তাহার সকল লক্ষণই নিরাকৃত হয় । ‘কাব্যাদর্শের সূত্রফ্রমে ( ১৪শ-১৯শ স্বত্র ) রামায়ণ-মহাভারতাদি ইতিহাস-মুলক মহাকাব্যের অনুসরণে এই গ্রন্থ বিরচিত। গ্রন্থ-কলেবর সুবৃহৎ । নগর, সমুদ্র, পৰ্ব্বত, সূর্য্যোদয়, ঋতুসমূহ, বিবাহ, যুদ্ধবিগ্রহ প্রভৃতির বিশদ বর্ণনা উহার অন্তর্নিবিষ্ট ।
আর আর প্রসিদ্ধ কাব্য-গ্রস্থের মধ্যে ‘হরবিজয়’, ‘নলোদয়’, ‘রাঘবপাণ্ডববিজয়’, ‘নব-শশাঙ্ক-চরিত’, ‘সেতুবন্ধ প্রভৃতি প্রসিদ্ধিসম্পন্ন। হরবিজয়’ মহাকাব্য—পঞ্চদশ সর্গে বিভক্ত। কবি রত্নাকর ঐ গ্রন্থের প্রণেতা । তিনি কাশ্মীর-দেশীয় । ੋ । নিলোদয়-কালিদাসের রচিত বলিয়া প্রসিদ্ধ। নলদময়ন্তীয় উপ, খ্যান লইয়৷ ইহা লিখিত । চারি সর্গে এই কাব্য বিভক্ত। এই কাব্যে বিবিধ ছন্দের প্রবর্তন দেখিতে পাই । শব্দ-বিন্যাস-আড়ম্বরও ইহাতে প্রচুর দৃষ্ট হয়। ‘রাঘবপাণ্ডববিজয়’ কাব্য-কবিরাজ নামধেয় জনৈক কবির রচিত। সেই কবি ৮০ • খৃষ্টাব্দে বিদ্যমান ছিলেন বলিয়া উক্ত হন । এই কাব্যে এক দিকে রাঘবের বা স্ক্রয়াম

		 এই পাতা শেষ সম্পাদিত হয়েছে ০৬:২৭টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

